
Ed. 510. Nefndarálit [132. mál]
um frv. til 1.um breyt. á 1. nr. 75 27. apríl 1962,um Stofnlánadeild landbúnaðarins,
landnám, ræktun og byggingar í sveitum.

Frá minni hl. landbúnaðarnefndar.

Nefndin varð ekki sammála um afgreiðslu málsins. Meiri hl. nefndarinnar er
andvígur samþykkt frv., en minni hlutinn mælir með að það verði lögfest.

Aðalefni frumvarpsins er þetta:
Afnuminn verði skattur sá, sem bændum er nú gert að greiða til Stofnlána-

deildar landbúnaðarins, og gjald - 0.75% - á söluvörur landbúnaðarins, en árlegt
framlag ríkissjóðs til deildarinnar hækkað í 30 millj. kr.

Ríkissjóður taki á sig halla stofnlánasjóða landbúnaðarins vegna gengisfell-
inganna 1960 og 1961.

Vextir uf stofnlánum bænda verði lækkaðir og færðir í sama horf og var, áður
en "viðreisnar"-löggjöfin var sett.

Fellt verði niður úr lögunum, að gengisákvæði skuli vera á vissum lánum til
landbúnaðarins.

Veðdeild Búnaðarbankans verði efld.
Lögbundið sé fast árlegt framlag til rannsókna og leiðbeininga um gerð húsa.
Hér er um að ræða mikið hagsmunamál bændastéttarinnar.
Skattur sá, sem bændum er gert að greiða með 1% álagi á söluvörur landbún-

aðarins, er í reynd skerðing á launum þeirra. Félagssamtök bænda hafa og mótmælt
þeirri skattheimtu.

Ríkisvaldið ákvað hinar miklu gengisfellingar, sem röskuðu fjárhagsgrundvelli
stofnlánasjóða landbúnaðarins. Réttmætt er, að ríkissjóður standi straum af þeim
útgjöldum Stofnlánadeildar, sem af gengisfellingunum leiðir. Og landbúnaðurinn
þolir illa að taka á sig gengishalla af lánum, þótt veitt séu til vélakaupa eða vinnslu-
stöðva.

Viðreisnarvextirnir eru landbúnaðinum þungir í skauti og bændum til mikilla
hagsbóta, að vextir af stofnlánum þeirra verði lækkaðir.

Brýna nauðsyn ber til að auka fjármagn veðdeildar Búnaðarbankans og gera
henni kleift að veita allhá lán og hagkvæm til jarðakaupa.

Rannsóknir og leiðbeiningar um gerð útihúsa á sveitabýlum geta haft hagnýta
þýðingu, bæði gagnvart þeim, er húsin reisa, og bankanum, sem veitir lán til fram-
kvæmdanna.

Við leggjum til, að frumvarp þetta verði samþykkt óbreytt.

Alþingi, 3. apríl 1963.

Páll Þorsteinsson,
frsm.

Ásgeir Bjarnason.


